
Gönlümü Dîvâne Kıldı

Gönlümü dîvâne kıldı âkibet sevdâ-yı aşk
Gayrıdan bigâne kıldı bu dili âşnâ-yı aşk

Cümle varım gitdi elden aşk ile doldum hemîn
Kendi varından pür etdi bu dili kimyâ-yı aşk

Şûlelendi pertev-i hüsn-i cemâlinden bu dil
Gitdi zulmet kaldı vahdet dost ile Mevlâ-yı aşk

Zâhir oldu sırr-ı vahdet nice bin yüzden velî
Gulgule verdi cihana savlet-i gavgâ-yı aşk

Kıldı bu eşyâyı mir’ât cilvesine ol güzel
Çün gönülde zâhir oldu keşf ile mânâ-yı aşk

Onsekiz bin kâinât aşk ile buldu intizâm
Hükmeder çün kâf-ı dilde her zamân ankâ-yı aşk

Ders alan aşk mektebinden ârif olur Sûziyâ
Almayan câhil deyi fetvâ verir monlâ-yı aşk


